NOTA MAKLUMAN

DARIPADA

JABATAN ALAM SEKITAR NEGERI KEDAH

MENGENAI

ADUAN KEBAKARAN DI TAPAK PELUPUSAN SAMPAH (TPS) MAJLIS DAERAH KUBANG PASU, JITRA, KEDAH

24 DISEMBER 2017

1.0
TUJUAN

1.1
Tujuan nota makluman ini disediakan adalah untuk memaklumkan mengenai hasil siasatan Jabatan Alam Sekitar Negeri Kedah ke atas aduan kebakaran di Tapak Pelupusan Sampah (TPS) Majlis Daerah Kubang Pasu, Jitra Kedah pada  24 Disember 2017.

2.0
LATARBELAKANG

Jabatan Alam Sekitar Negeri Kedah telah menerima aduan kebakaran di Tapak Pelupusan Sampah (TPS) Majlis Daerah Kubang Pasu (MDKP), Jitra Kedah pada 24 Disember 2017.

Aduan kebakaran TPS MDKP, Jitra ini diterima daripada orang awam yang tinggal berhampiran dengan TPS ini. 

TPS MDKP ini dikendalikan sepenuhnya oleh Majlis Daerah Kubang Pasu. Luas keseluruhan TPS ini berkeluasan 5.2  Hektar. 
Persekitaran TPS ini dikelilingi dengan ladang kelapa sawit dan juga tanaman tembikai. Kediaman penduduk kampung terdekat terletak lebih kurang 500 meter daripada TPS ini.   

 3.0
PERKARA – PERKARA YANG HENDAK DIMAKLUMKAN

MDKP memaklumkan kebakaran ini mula dikesan berlaku pada jam 5.30 pagi 22 Disember 2017 oleh orang awam.

Pasukan Bomba dan Penyelamat Negeri Kedah telah dihubungi dalam usaha memadam kebakaran tersebut. Pasukan Bomba dan Penyelamat tiba di lokasi kejadian pada jam 6.00 pagi dengan kekuatan anggota seramai 9 orang. 

Pihak MDKP telah menyewa 2 buah bulldozer dan 1 buah excavator daripada syarikat Kasturi Bakti Sdn Bhd bagi membantu kerja – kerja pemadaman kebakaran di TPS ini.

Kebakaran dikatakan mula berlaku di kawasan A dan kemudiannya merebak ke kawasan B. Kedaaan cuaca yang panas dan berangin menyebabkan kebakaran ini cepat merebak. 

Pemantauan JAS Kedah bertarikh pada 26 Disember 2017 mendapati keadaan TPS masih lagi berasap. Anggaran keluasan kawasan yang terbakar adalah 4.11 ekar.    

Kerja pemadaman giat dijalankan oleh pihak Majlis Daerah Kubang Pasu. Kaedah Fire breaking digunakan bagi menyekat kebakaran ini daripada merebak.

Memandangkan sumber air adalah terhad, Majlis Daerah Kubang Pasu turut mendapatkan bantuan lori tangki daripada Environment Idaman.  

Selain kaedah fire breaking dan kambus tanah, kaedah lain seperti serakan air melalui lubang yang dibina di kawasan terbakar turut digunakan dalam usaha pemadaman kebakaran ini. 

Majlis Daerah Kubang Pasu telah menghentikan sementara operasi pelupusan sampah jenis sisa kebun ke TPS MDKP ini.              

4.0
TINDAKAN OLEH JABATAN ALAM SEKITAR NEGERI KEDAH 

Siasatan telah dijalankan pada 26 Disember 2017 dilokasi yang diadu.

Mengeluarkan Notis Arahan supaya pihak Majlis Daerah Kubang Pasu mengambil langkah yang proaktif dalam pemadaman kebakaran di tapak pelupusan tersebut. 

JAS Kedah akan terus melakukan pemantauan bagi memastikan premis patuh kepada arahan yang dikeluarkan.

5.0
PENUTUP

Adalah dipohon mengambil maklum mengenai hasil siasatan oleh JAS Kedah mengenai aduan kebakaran di Tapak Pelupusan Sampah (TPS) Majlis Daerah Kubang Pasu, Jitra Kedah pada 24 Disember 2017.

Jabatan Alam Sekitar Negeri Kedah

27 Disember 2017

